
 sumber gambar
Riba al-Qardh adalah sebarang manfaat tambahan yang lebih daripada jumlah pinjaman pokok yang mana ianya disyaratkan di awal kontrak pinjaman (loan contract) yang dikenakan oleh pemberi pinjaman kepada peminjam.  Riba jenis ini boleh dikira sebagai yang paling popular berlaku di kalangan masyarakat kita hari ini. 
 
Riba jenis ini bergantung kukuh kepada hadis berikut : 
كُلّ قَرْضٍ جَرَّ نَفْعاً فَهُوَ الرِّباَ
Ertinya: "Setiap pinjaman yang membawa kepada manfaat (bagi pemberi pinjam) maka ia adalah riba." [1] 
Walaupun terdapat pertikaian berkenaan tahap ketulenan hadis ini, kandungan hadis terbabit telah menjadi satu kesepakatan atau ijma di kalangan para ulama. Hadis itu mungkin boleh disalah fahami ertinya jika hanya dilihat kepada teksnya, ini kerana jika setiap pinjaman yang membawa manfaat itu riba, maka semua jenis pemberian pinjam adalah haram dan riba, kerana setiap pinjaman walaupun tanpa faedah atau tambah, akan memberikan manfaat buat peminjam, ia juga memberikan manfaat kepada pemberi pinjam dari sudut pahala dan kebaikan akhirat. Namun itu bukanlah kefahaman yang tepat, kerana berdasarkan pelbagai nas dan athar sahabat yang lain[2], manfaat yang dimaksudkan :-
	Terhad kepada 	manfaat material dan bukan spiritual seperti pahala
	Ia akan 	manfaat yang diperolehi oleh pemberi pinjam dan bukan peminjam. Justeru 	jika pemberi pinjam menerima pujian dan terima kasih atas kebaikannya, ia 	tidak termasuk di dalam manfaat yang haram.
	Ia juga 	merujuk kepada sesuatu manfaat material yang disyaratkan. Justeru, manfaat 	yang tidak disyaratkan adalah terkeluar daripada konteks hadis. 	As-Syawkani berkata :

إِذَا كَانَتْ الزِّياَدَةُ مَشْرُوطَةً فِي العَقْدِ فَتُحْرَمُ اِتِّفَاقًا
Ertinya : Apabila pertambahan itu disyaratkan di dalam kontrak, maka diharakmkan secara sepakat [3]
 
Itulah tiga panduan asas di dalam memahami hadis berkaitan riba yang berlaku di dalam aktiviti pinjaman dan hutang. Sebagai penjelasan tambahan, Ibn Qudamah berkata: 
كُلّ قَرْضٍ شَرَطَ فِيْهِ أَنْ يَزِيدَهُ فَهُوَ حَرَامٌ بِغَيْرِ خِلاَف
Ertinya: "Setiap pinjaman yang disyaratkan padanya memberi tambahan, maka ia adalah haram tanpa sebarang pertikaian." [4]
Ibn Munzir pula berkata : 
أَجْمَعُوا عَلىَ أنّ المُسْلِفَ إِذَا شَرَطَ عَلىَ المُسْتَسْلِفِ زِياَدَةً أوْ هَدِيَةً , فَأسْلَفَ عَلىَ ذَلِك , أنّ أَخْذَ الزِّياَدَةِ عَلىَ ذَلِكَ رِباَ
Maksudnya : Telah ijma bahawa apabila pemberi pinjam  meletakkan syarat ke atas peminjam sebarang tambahan atau hadiah, maka pinjaman diberikan, sebarang tambahan yang diambil adalah riba. [5]
Al-Bukhari pernah mencatatkan bahawa Nabi s.a.w berkata :
إذَا أقْرضَ فَلاَ يَأخُذُ هَدِيةً
Maksudnya : Apa memberi pinjam, janganlah kamu mengambil sebarang hadiah. 
      (Riwayat Al-Bukhari dalam At-Tarikh)
Justeru itu, tiada sebarang keuntungan boleh diraih oleh pemberi peminjam melalui aktiviti pinjaman ini. Ini kerana pinjaman adalah satu proses yang dibuat secara sukarela atas dasar bantu-membantu. Ia disebut dalam Islam sebagai Qardh al-Hasan (pinjaman tanpa sebarang faedah riba dikenakan kepada si peminjam).
BEBERAPA JENIS RIBA QARD YANG POPULAR 
 
Beberapa jenis riba Al-Qardh yang popular boleh dipecahkan kepada beberapa bentuk, iaitu:-
 
1)            Duit berbalas duit yang lebih banyak
Contoh : Ali meminjamkan Ahmad wang sebanyak RM2000, dengan syarat membayar kembali dengan nilai yang lebih besar seperti RM2500 dalam masa tiga  bulan. 
Sebarang pinjaman yang mensyaratkan pertambahan nilai semasa pemulangannya akibat jangka tempoh waktu adalah riba al-Qardh. Ini adalah dari jenis time value of money[6] yang diharamkan di dalam Islam.
Nabi Muhammad s.a.w berkata:
رأيت لَيْلَةَ أسرى بِي على بَابِ الْجَنَّةِ مَكْتُوبًا الصَّدَقَةُ بِعَشْرِ أَمْثَالِهَا وَالْقَرْضُ بِثَمَانِيَةَ عَشَرَ فقلت يا جِبْرِيلُ ما بَالُ الْقَرْضِ أَفْضَلُ من الصَّدَقَةِ قال لِأَنَّ السَّائِلَ يَسْأَلُ وَعِنْدَهُ وَالْمُسْتَقْرِضُ لَا يَسْتَقْرِضُ إلا من حَاجَةٍ
Maksudnya: "Pada malam aku pergi ke syurga (semasa Israk Mi'raj), aku melihat tertulis di dalam pintu Syurga, "Setiap sumbangan sedeqah digandakan pahalanya kepada sepuluh kali, dan setiap pinjaman tanpa faedah digandakan sebanyak 18 kali" lalu aku (Nabi ) bertanya : wahai Jibrail, mengapakah pemberian pinjam lebih mulai daripada sedeqah? Jawab Jibrail : Kerana yang meminta di waktu meminta itu, sedang ia masih memiliki ( mampu), sedangkan orang yang meminta pinjaman tidak akan meminta pinjam kecuali benar-benar di kala keperluan."
 (Riwayat oleh Ibn Majah)[9]
Inilah juga yang disebutkan oleh Al-Jassas di dalam kitab beliau Ahkam al-Quran :
سَمّاهُ اللهُ قَرْضاً تَأكِيْداً ِلاسْتِحْقَاقِ الثَّوَابِ بِهِ؛ إِذْ لاَ يَكُونَ قَرْضاً إِلاّ وَالعِوَضُ مُسْتَحَقٌّ بِه
Ertinya : "Allah menamakannya sebagai qard (pinjam) sebagai penguat kepada perolehan pahala kebaikannya, kerana jika ia bukan qard, maka pemberi pinjam layak mendapat ganjaran (material) darinya"


Bagaimanapun, sekiranya Ahmad memulangkan wang dengan nilai tambah tanpa sebrang paksaan atau syarat oleh Ali, di ketika pinjaman dibuat atau sepanjang tempoh pinjaman, ia adalah halal lagi terpuji di sisi Islam. Hal ini pernah ditunjukkan oleh Nabi s.a.w apabila baginda membelikan unta yang lebih baik dari apa yang dipinjam dan digunakan oleh Nabi, tatkala itu Nabi meminta sahabat pergi membelikan seekor unta yang lebih baik, lalu berkata:-
 فَإِنّ خَيْرُكُمْ أَحْسَنُكُم قَضَاءً 
Maksudnya : "Sebaik-sebaik antara kamu (peminjam) adalah memulangkannya dalam bentuk yang terbaik" 
          (Riwayat Al-Bukhari)
Namun begitu, hukum haram masih berlaku jika peminjam, iaitu Ahmad walau dengan sukarela menawarkan pembayaran semula (repayment) dengan nilai tambah. Islam tidak menerima campur tangan redha manusia dalam hukum yang berkaitan dengan hak Allah swt. Hukuman riba tergolong dalam kategori hak Allah swt. Justeru walau ditawar oleh peminjam dengan keredhaannya, hukum haram adalah tetap serupa, sama ada nilai tambah disyaratkan oleh pemberi pinjam atau peminjam, kedua-duanya adalah riba yang diharamkan. 
2)            Duit berbalas duit beserta sesuatu manfaat 
Contoh Pertama : Kamil memberi pinjam sebanyak RM1000 kepada Hasan untuk tempoh lima bulan, sebagai balasan Kamil mensyaratkan Hasan untuk membantunya menyiapkan kerja universitinya.
Contoh Kedua : Husin memberi pinjaman sebanyak RM5000 kepada Karim dan disyaratkan ke atas Karim untuk membeli komputer yang sedang dijual oleh Husin atau menyewa sebuah bilik di rumah sewanya.
Dalam contoh pertama di atas, bantuan menyiapkan kerja universiti itu dikira riba kerana tergolong di dalam manfaat lebih yang diraih hasil pemberian pinjaman. Ia diharamkan oleh Islam kerana ia jelas satu tindakan menindas yang mengambil kesempatan di atas bantuan pinjaman yang diberi walaupun tiada sebarang jumlah tambahan dalam bentuk wang tunai dikenakan sebagai bayaran semula. 
Manakala dalam contoh kedua, ia tergolong dalam mensyaratkan sesuatu bentuk manfaat, Cuma manfaat kali ini lebih berselindung kerana menggunakan satu kontrak lain, sama ada jual beli atau sewa. Kedua-dua contoh ini hukumnya adalah haram berlandaskan nas berikut (selain nas umum yang dinyatakan sebelum ini):
لاَ يَحِل بَيْعٌ وَسَلَفٌ
Maksudnya: Tidak halal jualan beserta pinjaman bertangguh. 
( Riwayat At-Tirmizi)  [7]
Al-Baghawi menyatakan erti (سلف ) dalam hadis ini adalah Qardh iaitu pinjam. Imam Ahmad semasa ditanya berkenaan erti hadis ini menerangkan ia membawa maksud, seseorang mmebri pinjam kemudian menjual sesuatu kepadapeminjam dan mengambil keuntungan darinya. [8]
Jelas, tindakan mensyaratkan jual beli, sewa atau apa-apa manfaat lain adalah tergolong dalam riba melalui helah-helah tertentu, namun hukumnya tetap sama, iaitu haram.
3)            Manfaat  berbalas manfaat yang lebih
Contoh : Hasan memberi pinjam keretanya kepada Yusuf dengan syarat Yusuf perlu memulangkan kereta itu dengan tangki minyak penuh, padahal semasa pinjaman dilakukan, ia tidak penuh.
Dalam contoh di atas, Riba TIDAK berlaku juga kerana yang diberi pinjam adalah aset qimiyah, yang tidak berlaku padanya hukum qard tetapi hukum 'iaarah sahaja. Namun jika disyaratkan dengan bayaran di awal kontrak atau dipertengahan, kontrak 'aarah itu akan bertukar menjadi kontrak sewaan secara susbstance.
Dalam kes ini, pemberi pinjam ingin memperolehi sesuatu keuntungan seperti yang disebut di atas, pemberi pinjam boleh menggunakan kontrak ‘sewa' dengan nilai sewa, setangki penuh minyak. Melalui cara itu, transaksi dan keuntungan yang diperolehi adalah halal.
 
4)            Hadiah duit berbalas hadiah duit yang lebih banyak.
Contoh : Kamil menghadiahkan wang berjumlah RM100 kepada Hasan hari ini dengan syarat Hasan akan menghadiahkan Kamil wang sebanyak RM120 bulan hadapan. 
Ia juga termasuk di dalam kategori riba al-Qardh dan tergolong di dalam kategori pemberian pinjam walau menggunakan lafaz hadiah. Penggunaan helah menukar lafaz dan nama tidak mampu mengubah substance atau rangka asas kontrak yang merupakan pinjaman beserta faedah. 
5)            Hadiah bersyarat hadiah.
     Contoh : Pengantin lelaki dan wanita bersetuju bahawa pihak lelaki akan hadir dengan 7 buah dulang hantaran bernilai RM10,000 manakala, pihak wanita bersteuju dengan balasan 9 buah dulang bernilai RM13,000.       
    Dalam konteks ini, masih berlaku syubhat riba al-Qardh jika sekiranya kedua-dua pihak bersetuju atas nilai harga tertentu iaitu RM 10,000 berbalas RM13,000. Namun jika kedua-dua pihak tidak berpakat berkaitan harga, dan hanya menentukan jumlah dulang hantaran semata-mata, ia adalah harus. Apa yang menjadikannya haram adalah persetujuan wang berbalas wang yang lebih banyak.
 
Semoga kita semua dapat belajar, memahami dan menjauhi diri dari terjebak dalam dosa riba yang amat dikeji oleh Allah swt.
 
Sekian
 
Zaharuddin Abd Rahman
www.zaharuddin.net
27 Julai 2009 
 

[1]      Naylul Awtar, As-Syawkani, 5/232 ; Nasb ar-Rayah, az-Zayla'ie, 4/60 ; Ramai yang menyebut ia adalah hadis Nabi, tetapi selepas dianalisa, terdapat pelapornya bernama war Bin Mus'ab yang lemah dan di anggap "matruk". Bagaimanapun makna yang terkandung di dalamnya disepakati penerimaannya di kalangan ulama kerana disokong oleh pelbagai dalil lain
[2] Tidak disertakan bagi mengelakkan huraian terlalu panjang.
[3] Naylul Awtar, As-Syawkani, 5/262
[4]  Al-Mughni, 4/318 
[5]  Di petik dari Al-Mughni, 4/318
[6] Definisinya adalah satu Dollar hari ini bernilai lebih dan satu dollar pada masa hadapan, kerana satu dollar boleh dilaburkan untuk mendapatkan pulangan keuntungan. (Corporate Finance : Theory and Practice, Aswath Damodaran, John Wiley and Sons, New York, USA, 2001) 
[7] Tirmizi berkata : Hadis ini Hasan Sohih ; AlHakim berkata di dalam Al-Mustadrak, Hadis ini sohih menurut syarat-syarat yang diletakkan oleh Imam-imam, dan ia disepakati oleh Az-Zahabi ; Albani menilainya sebagai Hasan dan juga Sohih ( Sunan At-Tirmizi, 4/433 ; Al-Mustdarak (dengan Talkhis Az-Zahabi), 2/17 ; Irwa al-Ghalil, no 1306 ; Sohih Al-Jami al-Soghir, no 7644 )
[8] Tuhfatul Ahwazi Syarah Sunan At-Tirmizi, 4/432 ; Naylul Awtar, 6/324 
[9] Mungkin ada yang keliru dan tertanya, bagaimana Nabi s.a.w boleh membaca sedangkan baginda adalah seorang yang ‘UMMI' (tidak boleh membaca dan menulis). Ibn Hajar memberikan ulasan dengan mengatakan teradpaat beberapa penjelasan dalam hal ini. Pertama : Ia adalah mu'jizat yang diberikan oleh Allah semasa isra mi'raj sehingga Nabi mampu memahami tulisan tersebut. Kedua : Nabi telah dahulu sebelum itu bertanya kepada Jibrail apa yang ditulis, sesudah itu Nabi bertanya pula apa yang terdapat di dalam hadis, ini bermakna pertanyaan Nabi yang pertama dihazafkan bagi memperolehi sasaran hadis. Ketiga : Nabi memang UMMI tetapi melalui mu'jizat baginda boleh membaca dan menulis ringkas walau tanpa belajar, sebagaimana diriwaytakan Nabi pernah menulis semasa perjanjian Hudaibiyah, namun terdapat ulama yang menolak dengan mengatakan bahawa Ali k.w yang menulis ketika itu. (Rujuk lanjut dalam Talkhis al-Habir, Ibn Hajar, 3/270). Albani pula menilai hadis ini sebagai lemah.
[10] Ahkam Al-Quran, Abu Bakar Al-Jassas, 1/616


Add this page to your favorite Social Bookmarking websites   | More...
 
  
Add comment
   Name (required)
  E-mail (required, but will not display)
  Website
  Title (required)

  Notify me of follow-up comments

 
 Refresh
 

Send
Cancel


  
  JComments
  
Pengumuman
	 
	 

	
  	 

	
	 

	 	
		
	 
	




	 	   
		
	
 Zaharuddin.net


  




	
 




Ruangan Iklan


 

 




RSS Feed
  Pengisian Terkini



	Pengisian Terkini

	Paling Popular



	 Keperluan GIG Ekonomi Semasa & Selepas COVID & PKP 11 May 2020

	 Pasca COVID, Bantu IKS Mikro Turunkan Harga Iklan Media  11 May 2020

	 Morarorium 6 Bulan Dikecualikan 'Accrued Interest/Profit'? 11 May 2020

	 PKP, COVID & Ekonom Negara Berundur 5 Tahun ?  11 May 2020

	 Komen Ringkas Pakej Rangsangan Terbaru COVID19 28 March 2020

	 Rewards For Stay Safe at Home During COVID19 Outbreak 28 March 2020




	 Hukum Onani Lelaki & Wanita 07 February 2007

	 Status Hukum Infinity Downline @ Login Facebook Dapat RM100 27 February 2010

	 Multi Level Marketing Menurut Shariah 08 April 2007

	 Oral Seks & Hukumnya 28 January 2008

	 Perbincangan Hukum Pelaburan ASB : Kemaskini 01 January 2008

	 Aurat Wanita : Apa Sudah Jadi ? 12 April 2007

	 Ramadhan & Batalkah Puasa Kita Jika... 18 June 2015

	 Bahaya Nafsu Lelaki 31 May 2007

	 Siapa Lelaki Dayus Menurut Islam ? 18 July 2007

	 Perbincangan Hukum Uptrend & Hai-O 06 August 2007

	 Koleksi Ceramah & Displin Menadah Ilmu Dari Ceramah 20 August 2008

	 Syahwat Terangsang Tika Puasa : Keliru Mazi & Mani 22 July 2012

	 Differences Between Islamic Banks & Conventional 22 February 2007

	 Hukum Nikah Wanita Hamil Anak Luar Nikah 07 May 2007

	 Hukum Labur & Berniaga Forex (Forex Trading) 07 January 2008

	 Terkini Hukum ASB dan ASN 17 February 2009

	 Subuh Tapi Masih Belum Mandi Wajib : Sah Puasanya ? 23 August 2010

	 Menonton Filem Lucah Oleh Suami Isteri 16 May 2007

	 Temuduga Kerja : Yang Perlu & Yang Jangan 03 April 2009

	 Berkenaan Witir & Tahajjud 20 October 2006







 

Statistik
 


Pelawat
 Now online:	7 guests









  



Komen Terbanyak
	Perbincangan Hukum Uptrend & Hai-O (835)
	Multi Level Marketing Menurut Shariah (616)
	Status Hukum Infinity Downline @ Login Facebook Dapat RM100 (512)
	Aurat Wanita : Apa Sudah Jadi ? (454)
	Dosa-Dosa & Facebook (376)
	Ramadhan & Batalkah Puasa Kita Jika... (331)
	ASB & ASN Adalah Harus - Majlis Fatwa : Ulasan UZAR (286)
	Benarkah UZAR Kata DCHL (Lampe Berger) Halal ? (258)
	Perbincangan Hukum Pelaburan ASB : Kemaskini (247)
	Hukum Onani Lelaki & Wanita (240)
	Saya, Kisah Benar & Motivasi Diri (221)
	Tak Setuju Hukum Leverage Forex : Ulasan UZAR (212)
	Saya Telah Bertolak Meninggalkan Malaysia Untuk 3 Tahun (210)
	Kursus ESQ 165 : Ulasan & Komentar Saya (209)
	Saya Bertugas Di Tempat Baru : UIAM (184)




Komen Terbaru
	Suasana Puasa, Raya di UK & Ta...
Salam, ustaz, bagaimana anak-anak ustaz bersolat s... More...
By Tini
	Multi Level Marketing Menurut ...
Assalamualaikum tuan UZAR.. Saya mohon penjelasan ... More...
By Faruq
	Jawapan KeKeliruan Isu Ruju' C...
assalammualaiku m , ustaz boleh saya bertanya tent... More...
By amy
	Multi Level Marketing Menurut ...
assalamualaikum ..ustaz tahutak tentang bisnes ocs... More...
By farah
	Pelaburan Hartanah Dengan Pula...
Ustaz, bagaimana dgn terma dalam perjanjian jual b... More...
By HAIDA SULAIMAN
	Cara Mengurus & Melupus Harta ...
Assalamualaikum ustaz..sya ada soalan..berkenaan d... More...
By sue
	Hutang, Pinjam, Hadiah  & Hant...
Assalam..ustaz.. Cth klo kita mminjam dgn bank dan... More...
By sya
	Hutang, Pinjam, Hadiah  & Hant...
Salam. Saya ada terbaca yang dalam Mazhab Syafi'e,... More...
By Hamba Allah












  



 You are here:  Hal Ehwal Riba  Hutang, Pinjam, Hadiah  & Hantaran Bersulam Dosa Riba
	 
	Top

	Skip to content









 Copyright © 2024 Zaharuddin.net. All Rights Reserved. Developed and Maintained by MUS Unlimited.com.
	Utama
	Profile
	Pembuka Bicara
	Koleksi Pelbagai Ceramah
	Galeri
	Mohon Iklan





    